
Protokol sa Muling Pagbubukas para sa mga Establisyemento 
sa Personal na Pangangalaga: Appendix R 

Epektibo mula Hunyo 19, 2020 
 

Ang Kagawaran ng Pampublikong Kalusugan ng Los Angeles County ay ipinagtitibay ang isang niyugtuang 

pamamaraan, suportado ng siyensya at kaekspertuhan sa pampublikong kalusugan, upang payagan ang 

ilang mga tiyak na negosyo na muling makapagbukas nang ligtas. Ang mga kinakailangan na nasa ibaba ay 

partikular sa mga serbisyo sa personal na pangangalaga na nangangailangan ng paghaplos/paghawak sa 

mukha o katawan ng kliyente. Dagdag pa sa mga kondisyong ipinataw ng Opisyal ng Estado sa 

Pampublikong Kalusugan, ang mga negosyo at praktistang ito ay dapat ring sumunod sa lahat ng mga 

naaangkop na batas kabilang ang mga kondisyon na inilatag sa Protokol na ito. 

Ang mga serbisyo sa personal na pangangalaga ay kinabibilangan ng esthetician, mga serbisyo sa 

pangangalaga sa kutis at pagpapaganda; electrology; mga salon sa kuko; mga propesyonal sa sining ng 

katawan, mga parlor ng pagtatatu, microblading at permanenteng meykap; mga puwesto ng pagtutusok o 

piercing shops; at therapy ng masahe (sa isang setting na hindi pangkalusugan). 

Ang mga salon sa buhok at barberya ay inaatasan na sumunod sa protokol para sa mga salon sa buhok at 

barberya. 

Mangyaring tandaan: Maaaring i-update ang dokumentong ito habang may magagamit na karagdagang 

impormasyon at mga mapagkukunan kung kaya’t regular na tingnan ang website ng La County 

http://www.ph.lacounty.gov/media/Coronavirus/ para sa anumang mga update sa dokumentong ito at 

kaugnay na gabay. 

Ang checklist na ito ay sinasaklaw ang: 

(1) Mga patakaran at kasanayan sa lugar ng trabaho para protektahan ang kalusugan ng empleyado 

(2) Mga hakbang para masiguro ang pisikal na pagdistansya 

(3) Mga hakbang para masiguro ang pagkontrol ng impeksyon 

(4) Komunikasyon sa mga empleyado at publiko 

(5) Mga hakbang para masiguro ang pantay-pantay na akses sa mga kritikal na serbisyo 

Ang limang pangunahin na aspetong ito ay dapat na matugunan habang binubuo ng iyong pasilidad ang 
anumang mga protokol sa muling pagbubukas. 

 

Ang lahat ng mga negosyo na sakop ng protokol na ito ay dapat na ipatupad ang lahat 
ng mga naaangkop na hakbang na nakalista sa ibaba at maging handa na ipaliwanag 

kung bakit ang anumang hakbang na hindi ipinatupad ay hindi naaangkop sa negosyo 

 

Pangalan ng Negosyo:__________________________________________________________  

Address ng Pasilidad:___________________________________________________________ 

Dating Pinakamaraming Pag-ookupa:______________________________________________ 

Pinapayagang Pag-ookupa,  

kada 50% Limitasyon sa Pag-okupa: _______________________________________________ 

 

http://www.ph.lacounty.gov/media/Coronavirus/

A. MGA PATAKARAN AT PAGSASANAY SA LUGAR NG TRABAHO PARA MAPROTEKTAHAN 

ANG KALUSUGAN NG EMPLEYADO (ITSEK ANG LAHAT NA NALALAPAT SA PASILIDAD) 
 Ang lahat ng tao na kayang gawin sa bahay ang kanilang mga tungkulin sa trabaho ay inaatasan 

na gawin ito. Ito ay hindi nalalapat sa mga serbisyo na inaatasan ng batas na maisagawa sa 
isang pinahihintulutang lokasyon. 

 Ang mga bulberableng kawani (mga taong higit sa 65 ang edad, mga nagdadalang-tao, mga 
taong may malubhang kondisyon sa kalusugan) ay tatalagahan ng trabaho na maaaring gawin sa 
bahay hangga’t maaari, at dapat na talakayin ang anumang alalahanin sa kanilang tagapagbigay 
ng pangangalagang pangkalusugan (healthcare provider) o mga serbisyong pangkalusugan sa 
trabaho upang gumawa ng mga naaangkop na desisyon sa pagbabalik sa lugar ng trabaho.  

 Ang lahat ng mga manggagawa ay sinabihan na huwag pumasok sa trabaho kung may-sakit, o 
kung sila ay nalantad sa isang tao na may COVID-19. Naiintindihan ng mga empleyado na 
sumunod sa patnubay ng DPH para sa sariling pagbubukod at pag-quarantine, kung naaangkop. 
Ang mga patakaran para sa bakasyon sa trabaho ay sinuri na at binago para masiguro na ang 
mga empleyado ay hindi parurusahan kapag sila ay nanatili sa bahay dahil sa sakit.  

 Sa oras na napagbigay-alam na ang isa o higit pang manggagawa/praktista, independyenteng 
kontratista at pansamantalang manggagawa ay nasuring positibo para sa, o may mga sintomas 
na patuloy na tumutugma sa COVID-19 (kaso), ang amo o employer ay may plano o protokol na 
isasaayos upang ang (mga) kaso ay maibukod ang kanilang mga sarili sa bahay at mangailangan 
ng agarang pag-quarantine sa sarili (self-quarantine) ang lahat ng mga empleyado na nagkaroon 
ng pagkakalantad sa (mga) kaso sa lugar ng pagtatrabaho.  Ang plano ng amo o employer ay 
dapat na isaalang-alang ang isang protokol para sa lahat ng mga empleyado na naka-quarantine 
na magkaroon ng akses sa o masuri para sa COVID-19 nang sa gayon ay matukoy kung 
mayroon pang karagdagang mga pagkakalantad sa lugar ng pagtatrabaho, na maaaring 
kailanganin ng karagdagang mga hakbang sa pagkontrol ng COVID-19. Tingnan ang gabay ng 
pampublikong kalusugan sa pagtugon sa COVID-19 sa lugar ng trabaho. 

 Sa kaganapan na ang may-ari, tagapamahala, o operator ay may nalalaman na 3 o higit pang 
mga kaso sa loob ng lugar ng trabaho sa tagal na 14 na araw, ang amo o employer ay dapat na 
iulat ang kumpol na ito sa Kagawaran ng Pampublikong Kalusugan sa (888) 397-3993 o (213) 
240-7821. 

 Salit-salitan, halinhinan o shift na mga iskedyul ay pinasimulan para masagad ang pisikal na 

pagdistansya 

 Ang mga manggagawa ay binigyan ng impormasyon tungkol sa mga benepisyo sa pagliban mula 
sa taga-empleyo o inisponsor ng pamahalaan na maaaring makuha ng empleyado, na gagawing 
mas madali sa pinansiyal na manatili sa bahay, kasama ang mga karapatan ng empleyado para 
sa pagliban dahil sa pagkakasakit sa ilalim ng Families First Coronavirus Response Act.   

 Ang lahat ng mga manggagawa ay sinabihan na humingi ng medikal na atensyon kung ang 
kanilang mga sintomas ay maging malubha, kasama ang hindi nawawalang pananakit o presyon 
sa dibdib, pagkalito, o mangasul-ngasul na mga labi o mukha.  

 Ang mga pagsusuri sa sintomas ay isinasagawa bago pumasok sa espasyo ng trabaho ang mga 
empleyado. Ang mga pagsusuri ay dapat na kabilangan ng isang pagsuri bago papasukin o check-in 
para sa ubo, pangangapos ng hininga o lagnat at anumang iba pang mga sintomas na maaaring 
nararanasan ng empleyado. Ang mga pagsusuring ito ay maaaring gawin nang malayuan o personal 
sa pagdating ng mga empleyado. Ang pagsuri sa temperatura ay dapat na gawin sa lugar ng trabaho 
kung maaari. 

 Ang lahat ng empleyado na may kontak sa publiko o iba pang mga manggagawa sa panahon ng 

 

 

 

http://www.ph.lacounty.gov/media/Coronavirus/docs/business/GuidanceWorkplaceResponse.pdf

kanilang (mga) shift ay inaalokan, nang walang gagastusin, ng isang telang pantakip sa mukha 
(cloth face covering). Ang pantakip ay dapat na takpan ang ilong at bibig at dapat na palaging 
isuot ng manggagawa sa lahat ng oras sa araw ng trabaho kapag 
nakikipagkontak/nakikisalamuha o malamang na magkaroon ng kontak/pakikisalamuha sa iba 
pang mga tao. Hindi na kailangan ng mga manggagawa na magsuot ng isang telang pantakip sa 
mukha kapag ang manggagawa ay nag-iisa sa isang pribadong opisina o isang may pader na 
kubiko. 

 Ang mga panangga sa mukha (face shields) ay ipinagkakaloob at sinusuot ng mga manggagawa 
kapag nagseserbisyo sa mga kostumer na nangangailangan ang pagtatanggal ng pantakip sa 
mukha ng kliyente para ipagkaloob ang personal na serbisyo. Ang panangga sa mukha ay isusuot 
dagdag sa telang pantakip sa mukha. Ang mga telang pantakip sa mukha ay pinoprotektahan ang 
ibang mga tao mula sa maliliit na patak ng nagsusuot; ang mga panangga sa mukha ay 
tumutulong protektahan ang nagsusuot mula sa mga maliliit na patak ng ibang mga tao. 

 Ang mga panangga sa mukha ay gagamitin, lilinisan at didisimpektahin ayon sa mga direksyon ng 
tagagawa. 

 Ang mga manggagawa ay naghuhugas o nagsa-sanitize ng mga kamay bago at pagkatapos 
gamitin o iayos ang mga pantakip sa mukha. 

 Ang mga manggagawa ay iniiwasan ang paghaplos/paghawak sa mga mata, ilong at bibig. 

 Ang mga empleyado ay inatasan na labahan araw-araw ang kanilang mga pantakip sa mukha. 

 Ang mga indepiyendenteng kontraktor at mga pansamantalang manggagawa ay sinanay nang 
wasto sa mga protokol na ito at may kinakailangang telang pantakip sa mukha at personal na 
pamprotekta na kagamitan. Dapat na talakayin ng mga may-ari ng negosyo ang mga protokol na 
ito sa organisasyon na nagbibigay ng mga indepiyendenteng kontraktor at/o mga 
pansamantalang manggagawa, bago ang kanilang pagbalik sa trabaho. 

 Ang lahat ng mga istasyon ng trabaho ay pinaghiwalay ng hindi bababa sa anim na talampakan.  

 Ang mga manggagawa ay pinapayagan sa madalas na mga panandaling pamamahinga upang 
hugasan ang kanilang mga kamay gamit ang sabon at tubig, at ang mga manggagawa ay dapat 
na kuskusin ang kanilang mga kamay gamit ang sabon nang 20 segundo. 

 Ang mga silid sa panandaliang pamamahinga (break rooms), mga banyo (restrooms) at 
iba pang mga lugar na karaniwang may tao ay madalas na dinidisimpekta, sa 
sumusunod na iskedyul: 

o Mga silid sa panandaliang pamamahinga 
________________________________________ 

o Mga banyo 
________________________________________________________________ 

o Iba pa  
____________________________________________________________________ 

 Ang mga panandaliang pamamahinga (breaks) ay salitan upang matiyak na mapapanatili ang 
anim (6) na talampakan na layo sa pagitan ng mga manggagawa sa loob ng mga silid sa 
panandaliang pamamahinga sa lahat ng oras. 

 Ang mga manggagawa ay pinagbabawalan mula sa pagbabahagi ng pagkain at mga inumin. 
Pinagbabawalan ang mga manggagawa mula sa pagkain o pag-inom saanman sa loob ng lugar 
ng trabaho maliban sa itinalagang mga silid sa panandaliang pamamahinga o panlabas na mga 
lugar ng pagkain upang matiyak na patuloy at wastong isinusuot ang mga maskara.  

 Ang mga manggagawa na gumagamit ng mga panlinis o pandisimpekta ay nagsusuot ng 
guwantes at iba pang pamprotekta na kagamitan tulad ng hinihingi ng mga instruksyon/tagubilin 

ng produkto. 
 Ang pandisimpekta at mga kaugnay na gamit ay magagamit ng mga manggagawa sa (mga) 

sumusunod na lokasyon: 

__________________________________________________________________________  

 Ang hand sanitizer na epektibo laban sa COVID-19 ay magagamit ng lahat ng mga manggagawa 

sa (mga) sumusunod na lokasyon: 

       __________________________________________________________________________ 

 Ang mga empleyado ay pinaaalalahanan na hugasan nang madalas ang kanilang mga kamay. 

 Ang bawat manggagawa ay tinalagahan ng kanilang sariling mga kasangkapan, kagamitan, mga 

suplay sa trabaho at tukoy na puwesto ng trabaho.  

 Hangga't maaari, ang protokol na ito at iba pang mga materyales na may kaugnayan sa COVID-

19 na na-download mula sa DPH Coronavirus website ay ibinigay sa mga wika ng lahat ng mga 
empleyado. 

 Ang mga manggagawa ay nakatala at sinusuportahan bilang mga guro sa kasamahan, 

nagpapatupad ng mga tagubilin tungkol sa pisikal na pagdistansya at pagkontrol sa impeksyon.  
 Ang lahat ng mga patakaran na inilarawan sa checklist na ito maliban sa mga may kaugnayan sa mga 

termino ng pagtatrabaho ay nalalapat sa mga kawani sa paghahatid at iba pang mga kumpanya na 
maaaring pumunta sa lugar ng trabaho bilang mga ikatlong partido. 

 Ang isang kopya ng protokol na ito ay naipamahagi na sa bawat empleyado. 

 Opsyonal-Ilarawan ang iba pang mga hakbang. 
_________________________________________________________________________ 

B. MGA HAKBANG UPANG MASIGURO ANG PISIKAL NA PAGDISTANSYA  
 

 Ang kapasidad  ng panloob (in-person) na pag-ookupa ay hindi hihigit sa 50% ng dating 
pinakamaraming kapasidad upang pahintulutan ang sapat na espasyo para sa panlipunang 
(pisikal) pagdistansya.  

 Ang mga hakbang ay inihanda na upang matiyak ang pisikal na pagdistansya nang hindi bababa 
sa anim na talampakan ang pagitan sa mga manggagawa at mga kostumer, maliban kapag 
nagkakaloob ng mga serbisyo na nangangailangan ng malapitang kontak/pakikisalamuha. 
Kasama sa mga hakbang na ito ay ang paggamit ng pisikal na mga harang o mga nakikitang 
pananda (hal., mga marka sa sahig, may kulay na teyp, o mga palatandaan na nagpapahiwatig 
kung saan dapat tumayo ang mga manggagawa at mga kostumer). 

 Ang mga harang (tulad ng plexiglass) ay ginamit sa mga lamesa ng resepsyon o sa iba pang mga 
lugar kung saan ang pisikal na pagdistansya ay hindi maaaring mapanatili upang mapababa ang 
pagkakalantad sa pagitan ng mga manggagawa at mga kliyente.  

 Ang mga appointment ay ginawang salitan upang mabawasan ang pagsiksikan sa resepsyon at 
upang matiyak ang sapat na panahon sa wastong paglilinis at pagdisimpekta sa pagitan ng bawat 
bumibisita na kostumer. Walang mga walk-in na appointment ang pahihintulutan.  

 Birtwal na check-in na teknolohiya ay gagamitin hangga't maaari upang abisuhan ang mga 
manggagawa kapag ang isang kostumer ay darating.  Ang mga kostumer ay hihilingin na 
maghintay sa labas o sa kanilang mga sasakyan sa halip na maghintay sa mga lugar ng 
resepsyon. Ang mga lugar ng resepsyon ay dapat na baguhin para suportahan ang sapat na 
pisikal na pagdistansya, kabilang ang pagtatanggal ng mga upuan at sopa o paglalagay ng 
espasyo para mailayo sa isa’t isa. Ang mga taong naghihintay sa labas ay dapat na magpanatili 
ng anim (6) na talampakang distansya mula sa isa't isa.   

 Ang mga manggagawa ay hindi nakikipagkita sa maraming kostumer nang sabay-sabay. Ang 

mga serbisyo sa isang kostumer ay kinukumpleto muna bago ang isang bagong kostumer ay 
makikipagkita sa parehong manggagawa.  

 Ang mga manggagawa ay tinuruan na iwasan ang pakikipagkamay, pagyakap, o mga katulad na 

pagbati na lumalabag sa pisikal na pagdistansya. 

 Ang mga manggagawa ay hindi hinihikayat sa pagtitipon-tipon sa mga lugar na maraming tao, 

tulad ng mga banyo, mga pasilyo, o mga terminal ng credit card.  

 Ang dami ng tao o pag-ookupa sa loob ng mga banyo ng empleyado, mga silid sa panandaliang 
pamamahinga at iba pang mga karaniwang lugar ay limitado upang pahintulutan ang pisikal na 
pagdistansya.  Ang pagbabago sa mga lugar na ito (pagtanggal ng mga upuan mula sa mga silid 
sa panandaliang pamamahinga, atbp.) ay ipinapatupad upang magsanay ng pisikal na 
pagdistansya. 

 Sinuri ang daloy ng trabaho at gumawa ng mga pagbabago upang pahintulutan ang pisikal na 
pagdistansya sa panahon ng mga pagkuha/pag-pickup at mga paghahatid. Ang istante na mga 
lalagyan, mga bulletin board o iba pang mga materyales na tumutulong sa paglilipat ay ikinabit 
upang maiwasan ang pangangailangan ng tao-sa-tao na pagpasa ng mga binili. 

 Ang mga pagpupulong ng mga kawani ay idinadaos sa isang silid na maipapatupad ang pisikal 

na pagdistansya o idinadaos sa telepono o sa pamamagitan ng webinar. 

 

C.  MGA HAKBANG PARA SA PAGKONTROL NG IMPEKSYON  
 Ang sistema ng HVAC ay maayos, at gumagana; sa pinakamalakas hangga't maaari, ang 

bentilasyon ay pinalakas sa mga karaniwang lugar at mga silid ng bisita.  

o Isaalang-alang ang pagkakabit ng mga nadadalang mataas na bisa na mga tagalinis ng 
hangin, ang pag-upgrade ng mga filter ng hangin sa pinakamataas na pagkamabisa hangga't 
maaari at gumawa ng iba pang pagbabago para mapahusay ang dami ng hangin na mula sa 
labas at bentilasyon sa lahat ng opisina, silid ng bisita at iba pang mga espasyo. 

 Para sa mga pasilidad na hindi na pinatatakbo, itapon ang mainit at malamig na nakapirming tubig 
nang 5 minuto bago muling buksan upang mapalitan ang lumang tubig ng sariwa at ligtas na suplay 
ng tubig sa mga tubo ng pasilidad. 

 Ang mga kliyente ay kinokontak bago ang pagbisita upang kumpirmahin ang appointment at para 

payuhan/hilingin ang sumusunod: 

o Magdala at gumamit ng isang pantakip sa mukha (mas mainam kung may panali sa tainga) sa 
oras ng pagbisita. 

o Huwag dalhin ang mga kaibigan, bisita, tagapanood, o iba pang mga tao sa appointment. 

o Kung sila man o isang tao sa kanilang sambahayan ay nagpapakita ng anumang sintomas ng 
COVID-19. Kung ang kliyente ay sasagot ng “oo”, ipagpaliban ang appointment. 

 Magpanatili ng isang talaan (log) ng lahat ng mga kliyente na may impormasyon ng kontak (pangalan, 

petsa/oras ng pagbisita, address, telepono at email) kung posible, ito ay maaaring gawin sa oras ng 
rehistrasyon. 

 Ang mga kustomer ay berbal na sinasala para sa mga sintomas ng COVID-19 sa kanilang pagdating. 
Kung ang kustomer ay nagpapakita ng anumang mga sintomas, nagkasakit, o nalantad sa isang taong 
nagkasakit, ang appointment ay ipagpapaliban ng hindi bababa sa 14 na araw sa hinaharap.  

o Ang parehong skreener at kustomer ay dapat na magsuot ng pantakip sa mukha para sa 
pagskreen.  

 Ang mga patapon (disposable) na guwantes ay isinusuot para sa mga serbisyo na kinakailangan sila. 
Ang pagsusuot ng mga guwantes ay gagawin kasabay ng regular na paghuhugas ng kamay at hindi 
papalit para sa regular na paghuhugas ng kamay. 

 Ang mga gamit, kasama ang mga magasin, mga aklat, kape, tubig, sariling-serbisyo na mga istasyon, 



KAGAWARAN NG PAMPUBLIKONG KALUSUGAN NG LOS ANGELES COUNTY 
UTOS NG OPISYAL NG KALUSUGAN 
 

APPENDIX R: Reopening Protocol for Personal Care Establishments      Page 6 of 11  

Revised 6/19/2020 (Tagalog) 

 

at iba pang mga bagay para sa mga kustomer, ay inalis na mula sa mga lugar ng resepsyon.  

 Hand sanitizer, mga pandisimpekta na pamunas, mga tisyu at mga basurahan ay magagamit ng mga 
kostumer sa lugar ng resepsyon at mga istasyon ng trabaho.  

 Ang mga manggagawa ay gumagamit ng lahat ng kailangang pamprotektang kagamitan, kabilang ang 
proteksyon sa mata at mga guwantes kapag kinakailangan para sa serbisyo. 

o Ang mga manggagawa ay inaatasan na magsuot ng mga pantakip sa mukha sa lahat ng oras. 
Isang panangga sa mukha ay dapat rin isuot kapag nagkakaloob ng mga serbisyo na hindi 
pinapagana ang kliyente na magsuot ng pantakip sa mukha. 

o Ang mga patapon (disposable) na guwantes ay isinusuot sa oras ng mga pamamaraan at habang 
nagsasagawa ng paglilinis at pagdidisimpekta ng lahat ng mga kagamitan at ibabaw pagkatapos 
ng bawat sesyon ng kliyente. 

 Ang mga kliyente ay inaatasan na magsuot ng telang pantakip sa mukha sa lahat ng oras habang nasa 
pasilidad, maliban kung ang pantakip sa mukha ay dapat na tanggalin para sa pagganap ng mga 
serbisyo na kinabibilangan ng bahagi ng mukha.  Ang mga telang pantakip sa mukha ay hindi dapat isuot 
sa mga bata na wala pang 2 taon, sinuman na nahihirapan sa paghinga, o walang kakayahang alisin ang 
maskara o telang pantakip sa mukha nang walang tulong. 

 Ang mga malinis na pantakip sa mukha ay magagamit ng mga manggagawa upang matiyak na kung ito 
ay madumihan, maaari itong palitan sa oras ng trabaho. Hangga't maaari, mag-aalok ng malilinis na 
pantakip sa mukha sa mga kustomer, kung sakaling ang kanilang pantakip sa mukha ay naging madumi. 

 Ang mga manggagawa ay pinagkakalooban ng malinis, nalalabahan o patapon na mga smock na 
pinapalitan pagkatapos ng bawat kostumer. 

 Isang plano sa paglilinis at pagdidisimpekta ang binuo para matugunan ang sumusunod:  

o Mga lugar na maraming tao, tulad ng mga lugar sa resepsyon, mga pasukan at labasan, kasama 
ang mga hagdanan, at mga hawakan.  

o Ang mga karaniwang lugar at madalas hawakang mga bagay (hal., lamesa, mga hawakan ng pinto 
o mga hawakan, mga suwits ng ilaw, mga telepono) ay dinidisimpekta oras-oras sa oras ng 
trabaho gamit ang mga pandisimpekta na aprubado ng EPA; 

o Lahat ng mga hawakan, mga hose, mga spray nozzle, at iba pang kagamitan bago at pagkatapos 
gamitin ng isang kustomer; 

o Lahat ng mga portal ng pagbabayad, mga mambabasa ng credit card, mga panulat, at mga stylus 
pagkatapos ng bawat paggamit. 

 Ang may gradong pang-ospital na mga produktong aprubado ng EPA ay ginagamit para linisin at 
disimpektahin ang anumang bagay na nakasalamuha ng kliyente, kabilang ang mga mesa sa paggamot, 
face cradle, bangkito, atbp. Sundin ang mga rekomendasyon ng tagagawa ng produkto para sa oras ng 
kontak. 

 Isang empleyado kada shift ay itinalaga para mangasiwa at ipatupad ang mga karagdagang 
pamamaraan sa kalinisan at pagdidisimpekta, kung kinakailangan. 

 Ang mga manggagawa ay binigyan ng oras para ipatupad ang mga kasanayan sa paglilinis sa kanilang 
shift. Ang mga pagtatalaga sa paglilinis ay ibinibigay para sa mga oras ng operasyon at bahagi ng mga 
tungkulin sa trabaho ng manggagawa. 

 Ang may matigas na ibabaw, walang mga butas o malalaking matigas na ibabaw o mga plastik na 
basket para sa mga kliyente na paglalagyan ng kanilang mga damit sa itaas or sa loob ay magagamit. 

 Ang lahat ng mga kasangkapang de-koryente (appliances) sa estasyon ng trabaho at sa mga silid ng 
paggamot ay wastong dinidisimpekta sa pagitan ng bawat kostumer. 

o Ang walang mga butas na kagamitan, gaya ng mga sipit o gunting, ay nililinis gamit ang mainit, 
may sabon na tubig para tanggalin ang anumang pisikal labi, binabanlawan at ganap na 
pinatutuyo. Susundan ng paglulubog ng kagamitan sa isang pandisimpekta na aprubado ng EPA 
para sa ganap na kontak gaya ng isinasaad sa mga direksyon ng tagagawa. Ang mga bagay ay 

tinatanggal sa katapusan ng oras ng kontak, binabanlawan, at pinatutuyo gamit ang isang malinis 
na tuwalyang papel. 

o Para sa mga elektrikal na kagamitan gaya ng magnifying LED lamp, pang-init ng tuwalya, at mga 
estetikong aparato, linisin ang kagamitan gamit ang isang pang-ispray na pamunas para 
tanggalin ang anumang pisikal na labi. Susundan ng isang pandisimpektang spray na 
nakarehistro sa EPA o punasan sa buong oras ng kontak gaya ng nakasaad sa mga direksyon 
ng tagagawa. Mag-ingat kapag gumagamit ng spray at siguruhin na ang iyong aparato ay hindi 
nakasaksak at huwag mag-spray sa loob ng motor. 

o Para sa mga elektroniks, tulad ng mga tablet, mga touch screen, mga keyboard, mga remote 
control, at makina ng ATM, tanggalin ang nakikitang kontaminasyon kung mayroon man. Sundin 
ang mga tagubilin ng tagagawa para sa lahat ng mga produkto sa paglilinis at pagdidisimpekta. 
Isaalang-alang ang paggamit ng napupunasang takip para sa elektroniks. Kung walang 
magagamit na gabay ng tagagawa, isaalang-alang ang paggamit ng pamunas na may alkohol na 
naglalaman ng hindi bababa sa 60% alkohol para disimpektahin ang mga touch screen. 
Lubusang tuyuin ang mga ibabaw para maiwasan ang pamumuo ng mga likido. 

 Ang mga mesa sa paggamot ay dapat na takpan ng alinman sa paggamot na papel pangmesa, isang 
malinis na tuwalya, o isang malinis na tela pagkatapos ng bawat paggamit. 

 Ang mga linen ay tinatanggal (kahit na hindi nagpunta sa ilalim nila ang kostumer) at ang kama o mesa 

ay wastong dinisimpekta sa pagitan ng mga kostumer. 

 Ang mga manggagawa ay nagsusuot ng patapon na mga guwantes kapag nagtatanggal ng mga linen, 
tuwalya, at iba pang pambalot, kabilang ang mga kumot, at pinambalot sa kliyente para sa bawat 
paggamot.  

 Lahat na mga maduming tela, kasama ang mga tuwalya, mga smock, ay inilagay sa isang saradong 
lalagyan at hindi na gagamiting muli hanggang sa hindi pa nalalabhan ng tama sa pamamagitan ng 
isang komersyal na serbisyo sa paglalaba o isang proseso ng paglalaba na nagsasama ng paglubog sa 
tubig ng hindi bababa sa 160° F na hindi bababa sa 25 minuto.  Huwag alugin ang mga maruruming 
labahin. 

 Itabi ang mga malilinis na linen sa isang malinis na natatakpang lugar. Siguruhin na ang mga 
manggagawa na nag-aasikaso ng maruruming linen o labahin ay nagsusuot ng mga guwantes. 

 Ang mga pinto ay nananatiling bukas, hangga't maaari, kung ang mga ito ay hindi awtomatikong 
nagbubukas at nagsasara. Hindi saklaw: Ang mga pasilidad sa sining ng katawan ay dapat na 
panatilihing nakasara ang mga pintuan.  

 Ang buong pasilidad, kasama ang mga lugar na pinapakita ang produkto, ay nililinis at dinidismpekta 

araw-araw.  

 Ang mga sahig ay binabakyum kailanman maaari, sa halip na pagwawalis o iba pang mga paraan para 

pigilan pigilan ang mga pathogen na kumalat papunta sa hangin. 

 Ang lahat ng mga "pagsusubok" na produkto ay inalis at itinapon.  

 Ang mga banyo at mga hugasan ng kamay ay palaging may sabon, mga papel na tuwalya at tisyu at 
dinisimpekta nang madalas gamit ang mga pandisimpekta na aprubado ng EPA.  

 Ang mga banyo ay walang iba pang mga hindi kinakailangang produkto tulad ng mga kandila o iba pang 

mga gamit.  

 Mga kagamitan na hindi kailangang hawakan ay nakakabit kung saan maaari (kasama ang mga 

banyo) para maiwasan ang panganib ng kontaminasyon. 

 Ang mga transaksyon na walang gamit ng pera ay mariing hinihikayat. Kung makatuwiran, ang mga 
kustomer ay pinapayagang magswipe ng kanilang sariling mga credit/debit card, at mga mambabasa 
ng card ay dinidisimpektahan sa pagitan ng bawat paggamit ng panauhin.  
Kung hindi posible ang elektroniko o card na pagbabayad, ang mga kustomer ay magbabayad ng 
eksaktong bayad na pera o tseke. 

 Opsyonal - Isalarawan ang iba pang mga hakbang sa pagtataguyod ng pagkontrol sa impeksyon: 

_____________________________________________________________________________
____ 
MGA KARAGDAGANG KONSIDERASYON PARA SA MGA SALON NG KUKO (NAIL SALON) 

 
 Isang plastik na panghiwalay/partisyon sa pagitan ng manggagawa at kliyente na may sapat na 

espasyong pinutulan kung saan ang mga kamay at paa ay maaaring isilid sa ilalim para isagawa ang 
manikyur o pedikyur ang pinagkaloob, hangga’t magagawa. 

 Isang manikyurista lamang ang nagtatrabaho sa bawat istasyon na isang serbisyo ang 
ipinagkakaloob sa iisang panahon. 

 Ang mga kliyente ay inaatasan na dapat silang magsuot ng mga pantakip sa mukha sa 
kabuuan ng serbisyo. 

 Isaalang-alang ang pag-uupgrade ng umiiral na bentilasyon para isama ang mga mesa ng kuko na 
lokal na ginagamit. 

 Ang mga respirator ay ginagamit ng mga manggagawa kapag ang bentilasyon ay hindi sapat 
para bawasan ang pagkakalantad sa pinahihintulutang limitasyon sa pagkakalantad na itinatag 
sa Titulo 8 Seksyon 5155. Sa mga kaso ng pagkakalantad sa kemikal, ang mga elastomeric 
respirator na may tamang kemikal cartridge na pinagsama isinama sa isang partikular na filter o 
panala ang naaangkop para gamitin. 

 Ang mga mangkok ng pedikyur ay nililinis at dinidisimpekta gamit ang isang likidong 
pandisimpekta na rehistrado sa EPA na tinatakan bilang bactericide, fungicide at virucide. 
Sumangguni sa tagubilin ng tagagawa para sa paghahalo. 

o Para sa mga whirlpool spa, air-jet basis o pipeless foot spa, ang pandisimpekta ay dapat 
na nakaikot nang hindi bababa sa 10 minuto.  

o Para sa mga non-whirlpool food na palanggana at batya, ibabad ang pandisimpekta sa 
palanggana o batya nang hindi bababa sa 10 minuto. 

Ang mga foot-spa, palanggana at mangkok ng pedikyur ay dapat na wastong linisin at 
disimpektahin pagkatapos ng bawat kliyente kahit na isang patapon na plastik liner ang 
ginamit. 

 Ang mga patapon (disposable) na gamit ay ginagamit kailanman maaari. Ang mga hindi-patapon 
(non-disposable) na gamit ay dapat na ganap na dinisimpekta sa pagitan ng mga kostumer ayon sa 
mga gabay ng California Board of Barbering and Cosmetology. 

 Kung ang mga bentilador, tulad ng mga pedestal na bentilador o matigas na ikinabit na bentilador 
ang ginagamit sa salon, ginawa na ang mga hakbang para mabawasan ang hangin mula sa mga 
bentilador na bumubuga direkta mula sa isang tao papunta sa isa pang tao. Kung ang mga 
tagahanga ay hindi pinagana or tinanggal, subaybayan ang mga posibleng pakikinig sa mga peligro 
at gumawa ng mga hakbang upang mapagaan ang mga ito.  

 Ang lahat ng mga minsanang-gamit na bagay, tulad ng mga cardboard file, sand-band para sa mga 
drills at mga buffer, mga patapon na sandal, mga toe separator, at mga applicator, ay ginagamit 
lamang minsan at agad na itinatapon sa isang nilinyahan, tinakpan na lata ng basura. 

 
MGA KARAGDAGANG KONSIDERASYON PARA SA ESTHETICIAN, MGA SERBISYO SA 

PANGANGALAGA NG BALAT AT COSMETOLOGY 
 

 Ang mga manggagawa ay inaatasan na magsuot ng mga pantakip sa mukha sa lahat ng oras. Isang 
panangga sa mukha ay isusuot rin kapag nagkakaloob ng paggamot sa mga bahagi ng mukha at 
leeg na hindi pagaganahin ang kliyente na magsuot ng pantakip sa mukha. 

 Ang mga patapon (disposable) na guwantes ay inaatas sa kabuuan ng serbisyong esthetic at 

habang isinasagawa ang paglilinis at pagdidisimpekta ng lahat ng mga kagamitan at ibabaw 
pagkatapos ng bawat sesyon ng kliyente. 

 Bago lisanin ang silid ng paggamot (treatment room), ang mga manggagawa ay inaatasan na 
tanggalin at itapon ang mga guwantes, hugasan ang kanilang mga kamay o maglagay ng wastong 
hand sanitizer, at gumamit ng tuwalyang papel o pamunas na sanitizer, para buksan at isara ang 
pinto ng silid ng paggamot habang nililisan ang silid. 

 Kapag ang mga wax pot ay malapit nang maubos at kailangan na magdagdag ng bagong wax, ang 

anumang natitirang wax ay inuubos at ang wax pot ay nililinis at dinidisimpekta bago muling punuin 
ng bagong wax. Ang minsanang gamit na mga applicator ay itinatapon agad pagkatapos gamitin sa 
isang nilinyahang basurahan. Ang basurahan ay may takip at my linya na ginamit na supot ng 
plastic.  

 Ang mga manggagawa ay inaatasan na agad hugasan ang kanilang mga kamay pagkatapos na 

gawin ang mga serbisyo. 

 
MGA KARAGDAGANG KONSIDERASYON PARA SA MGA PASILIDAD NG SINING NG KATAWAN 

(BODY ART) 
 

 Ang mga kliyente ay inaatasan na dapat silang magsuot ng mga pantakip sa mukha sa 
kabuuan ng serbisyo. 

 Ang mga manggagawa ay inaatasan na magsuot ng mga pantakip sa mukha sa lahat ng oras. Isang 
panangga sa mukha ay isusuot rin kapag nagkakaloob ng paggamot sa mga bahagi ng mukha at 
leeg na hindi pagaganahin ang kliyente na magsuot ng pantakip sa mukha. 

 Ang mga patapon (disposable) na guwantes ay inaatas sa kabuuan ng serbisyo sa pagtatatu o 
pagtutusok at habang isinasagawa ang paglilinis at pagdidisimpekta ng lahat ng mga kagamitan at 
ibabaw pagkatapos ng bawat sesyon ng kliyente. 

 Ang mga serbisyo ng pagtutusok at pagtatatu para sa bahagi ng bibig/ilong ay sinuspindi na. 

 Ang Plano ng Kontrol sa Pagpigil ng Impeksyon (Infection Prevention Control Plan) ay na-update na 
para ibilang ang paglilinis, pagdidisimpekta at iba pang mga hakbang, kung kinakailangan. Ang mga 
karagdagang hakbang ay kinabibilangan ng: 
o Dinagdagang paglilinis at pagdidisimpekta sa mga bahagi ng pamamaraan sa sining ng 

katawan (body art). 
o Pagpapanatili ng tumpak na mga talaan ng dokumentasyon. 

 

MGA KARAGDAGANG KONSIDERASYON PARA SA MGA SERBISYO NG MASAHE  (HINDI 
SETTING NG PANGANGALA SA KALUSUGAN) 

 

 Ang mga kliyente ay inaatasan na hugasan ang kanilang mga kamay bago ipagkaloob ang anumang 
mga serbisyo. 

 Ang paggamit ng patapon (disposable) na mga takip ng face cradle at/o pamprotekta sa mesa, table 
warmer, bolster, at iba pang mga bagay na may mga punda ng unan na maaaring tanggalin at 
palitan sa pagitan ng bawat kliyente ay ginagamit.  

 Ang mga pagmamasahe sa mukha o iba pang mga serbisyo sa mukha na ginagamitin ng mga 
kamay ay susuriin upang matukoy kung maaari silang ipagkaloob. Kung ipagkakaloob, ang mga 
hindi latex na guwantes ay gagamitin. Ang pantakip sa mukha ng kliyente ay dapat na manatiling 
nakasuot habang ginagawa ang serbisyo. 

 Ang mga paggamot gamit ang kamay (hand treatments) ay ipinagkakaloob bilang ang huling bahagi 
ng serbisyo. 

 Ang mga manggagawa ay inaatasan na agad na hugasan ang kanilang mga kamay pagkatapos ng 
mga serbisyo ng pagmamasahe. 

 



KAGAWARAN NG PAMPUBLIKONG KALUSUGAN NG LOS ANGELES COUNTY 
UTOS NG OPISYAL NG KALUSUGAN 
 

APPENDIX R: Reopening Protocol for Personal Care Establishments      Page 10 of 11  

Revised 6/19/2020 (Tagalog) 

 

MGA KARAGDAGANG KONSIDERASYON PARA SA MGA SERBISYO NG ELECTROLOGY 

 Ang mga electrologist ay inaatasan na magsuot ng mga pantakip sa mukha sa lahat ng oras at 
gumamit ng patapon (disposable) na mga guwantes sa kabuuan ng paggamot ng kliyente. Isang 
panangga sa mukha ay isusuot rin kapag nagkakaloob ng paggamot sa mga bahagi ng mukha at 
leeg na hindi pagaganahin ang kliyente na magsuot ng pantakip sa mukha. 

 Ang mga sipit, roller, at mga takip ng panghawak ng karayom (needle holder caps) ay wastong 
nililinis at pinakukuluan (sterilized) sa pagitan ng bawat kliyente. 

 Ang paggamit ng patapong mga probe na hindi nangangailangan ng isang probe tip o maaring 
magamit kailan maaari. Kung hindi gumagamit ng patapong mga probe tip o takip, ang natatanggal 
na tip o takip ng epilator needle/probe holder ay nililinisan at dinidisimpekta pagkatapos ng bawat 
kliyente. 

 Ang mga karayom na ginagamit para sa electrolysis ay minsanang-gamit, patapon, pauna nang 
naka-package, at ganap na malinis at agad na itinatapon pagkatapos gamitin sa isang aprubadong 
lalagyan ng mga matutulis na bagay. Ang mga lalagyan ng matutulis na bagay ay dapat na itapon 
alinsunod sa regulasyon ng bio-medikal na basura. 

 Ang mga ultrasonikong yunit sa paglilinis, panipit, at lahat ng mga lalagyan, kabilang ang kanilang 

mga natatanggal na bahagi, ay nililinis at dinidisimpekta sa pagitan ng bawat kliyente alinsunod sa 
mga tagubilin ng tagagawa. 

 
 
 
 

D. MGA HAKBANG SA KOMUNIKASYON SA PUBLIKO 

 

 Ang isang kopya ng protokol na ito ay nakapaskil sa lahat ng mga pampublikong pasukan sa 
pasilidad.  

 Isang karatula na nag-aabiso sa mga kustomer na sila ay sasalain para sa mga sintomas sa kanilang 
pagdating, hihilingin na mag-hand sanitizer, at magsuot ng isang pantakip sa mukha ay nakapaskil sa 
lahat ng mga pasukan.  

 Ang karatula ay nakapaskil na nagpapaalala sa mga kustomer na panatilihin ang panlipunang 
pagdistansya na anim (6) na talampakan, hugasan ang mga kamay o gumamit ng sanitizer sa 
pagpasok, manatili sa bahay kung sila ay may sakit o may mga sintomas na katulad ng sa COVID-19, 
at upang masabi ang mga pagbabago sa mga alok na serbisyo.  Ang karatula ay dapat na nakapaskil 
sa malinaw na nakikita na mga lokasyon, kasama ang mga pasukan, kasama ang mga pictogram, at 
gawing digital (hal., sa pamamagitan ng email).  

 Ang karatula ay nakapaskil sa mga lugar ng pagdidisplay para ipaalam sa mga kostumer na ito ay 

nilinis at dinidisimpektahan araw-araw. 

 Ang online na mga outlet ng establisiyemento (website, social media, atbp.) ay nagbibigay 
ng malinaw na impormasyon tungkol sa mga oras ng pasilidad, ang kinakailangan na 
paggamit ng mga telang pantakip sa mukha, mga patakaran tungkol sa paggawa ng mga 
appointment, paghihintay sa labas o sa kanilang sasakyan para sa kanilang appointment, 
pag-preordering, pag-prepayment, pagkuha o pickup at/o iba pang makabuluhang mga isyu.   

 

E. MGA HAKBANG PARA MASIGURO ANG PANTAY-PANTAY NA AKSES SA MGA 
KRITIKAL NA  SERBISYO 

 

 Ang mga serbisyo na kritikal sa mga kustomer/kliyente ay binigyan ng prayoridad. 

 Ang mga transaksyon o mga serbisyo na maaaring i-alok ng malayuan ay inilipat na sa 



KAGAWARAN NG PAMPUBLIKONG KALUSUGAN NG LOS ANGELES COUNTY 
UTOS NG OPISYAL NG KALUSUGAN 
 

APPENDIX R: Reopening Protocol for Personal Care Establishments      Page 11 of 11  

Revised 6/19/2020 (Tagalog) 

 

 

online. 

 Ang mga hakbang ay pinasimulan upang matiyak ang akses sa kalakal o pagkuha sa mga 
bilihin at mga serbisyo para sa mga kustomer na may limitasyon sa pagkilos at/o nasa 
mataas na panganib sa mga pampublikong lugar. 

 

Ang anumang mga karagdagang hakbang na hindi kabilang sa itaas ay dapat 
na ilista sa mga hiwalay na pahina, na dapat ilakip ng negosyo sa 

dokumentong ito. 

 

Maaari kayong makipag-ugnayan sa sumusunod na tao para sa anumang 
mga katanungan o komento tungkol sa protokol na ito: 

 
 

Pangalan ng Kontak ng 
Negosyo: 

 

Numero ng telepono:  

Petsa na Huling 
Nirebisa: 

